
Gopabalaih Kritam Shri Krishnarama Stotram

கோ³பபா³லை: க்ரு’தம் ஶ்ரீக்ரு’ஷ்ணராமஸ்தோத்ரம்

அவருஹ்ய தருப்⁴யஶ்ச பா³லகா ப³லஶாலிந: ।
ப²லாந்யாதா³ய க³ச்ச²ந்தோ த³த்³ரு’ஶுர்தை³த்யபுங்க³வம் ॥ 18॥
மஹாப³லம் மஹாகாயம் கோ⁴ரம் க³ர்த³ப⁴ரூபிணம் ।
ஆக³ச்ச²ந்தம் மஹாவேகா³த்குர்வந்தம் ஶப்³த³முல்ப³ணம் ॥ 19॥
தம் த்³ரு’ஷ்ட்வா ருருது:³ஸர்வே ப²லாநி தத்யஜுர்பி⁴யா ।
க்ரு’ஷ்ணக்ரு’ஷ்ணேதி ஶப்³த³ம் ச ப்ரசக்ருர்ப³ஹுதா⁴ ப்⁴ரு’ஶம் ॥ 20॥
(கோ³பபா³லா ஊசு: ।)
அஸ்மாந் ரக்ஷ ஸமாக³ச்ச² ஹே க்ரு’ஷ்ண கருணாநிதே⁴ ।
ஹே ஸங்கர்ஷண நோ ரக்ஷ ப்ராணா நோ யாந்தி தா³நவாத் ॥ 21॥
ஹே க்ரு’ஷ்ண ஹே க்ரு’ஷ்ண ஹரே முராரே கோ³விந்த³ தா³மோத³ர தீ³நப³ந்தோ⁴ ।
கோ³பீஶ கோ³பேஶ ப⁴வார்ணவேऽஸ்மாநநந்த நாராயண ரக்ஷ ரக்ஷ ॥ 22॥
ப⁴யேऽப⁴யே வாத² ஶுபே⁴ऽஶுபே⁴ வா ஸுகே²ஷு து:³கே²ஷு ச தீ³நநாத² ।
த்வயா விநாऽந்யம் ஶரணம் ப⁴வார்ணவே ந நோऽஸ்தி ஹே மாத⁴வ ரக்ஷ ரக்ஷ ॥ 23॥
ஜய ஜய கு³ணஸிந்தோ⁴ க்ரு’ஷ்ண ப⁴க்தைகப³ந்தோ⁴
ப³ஹுதரப⁴யயுக்தாந்பா³லகாந் ரக்ஷ ரக்ஷ ।
ஜஹி த³நுஜகுலாநாமீஶமஸ்மாகமந்தம்
ஸுரகுலப³லத³ர்பம் வர்த⁴யேமம் நிஹத்ய ॥ 24॥
இதி ப்³ரஹ்மவைவர்தபுராணேஶ்ரீக்ரு’ஷ்ணஜந்மக²ண்டே³த்³வாவிம்ஶாத்⁴யாயாந்தர்க³தம்

கோ³பபா³லை: தே⁴நுகாஸுராத் ரக்ஷார்த²ம் க்ரு’தம்
ஶ்ரீக்ரு’ஷ்ண-ராமஸ்தோத்ரம் ஸம்பூர்ணம் ।

ப்³ரஹ்மவைவர்தபுராண ।ஶ்ரீக்ரு’ஷ்ணஜந்ம, பூர்வபா⁴க³ । அத்⁴யாய 22/22-24॥

